GOBERNUKO LEHENDAKARIAREN HITZALDIA - GOBERNU BERRIAK KARGUA HARTZEKO EKITALDIA – 2015-07-23
Nafarroako Parlamentuko lehendakari andrea, agintariak, lehengo gobernuko kontseilariak. Lehendakariorde agurgarriak, Gobernu berriko kontseilariak. Jaun-andreok. 
Gaurko ekitaldi honetan hasi nahiko nuke eskerrak ematen. Eskerrak ta gobernu hau osatzen duzuen emakumezko ta gizonezkoengan errespetua adieraziz.  Benetazko ohorea da niretzat zuekin batera osatzea gaur ofizialki hastear den Gobernua.
Hasteko, nire eskerrik beroenak eman eta errespetua adierazi nahi nieke dagokien Sailetatik garai berrirako Gobernu berria  zuzentzeko une honetan erantzukizun izugarria hartuko duten gizon-emakumeei. 
Garai berria izango da; hau da, aldaketa sakona, barea, zentzuzkoa eta integratzailearen garaia. 
Gobernuan egongo diren pertsonek eta taldeek horretarako eskatzen den jarrera eta gaitasuna izan badituzte. Gobernu hau egoerak eskatzen duena izango da, asmo handikoa eta Parlamentuko gehiengo anitza osatzen duten sentsibilitate politiko guztiak kontuan hartzeko gai izango dena. 
Halaber, gainerako indar politikoekin etengabe hitz egiteko irekita egongo den Gobernua eta gizartea uneoro entzungo duena. Gizarteak politika aurrean dituen zailtasunen eta erronken irtenbidea izatea nahi du eta ez arazoa. 
Aldaketaren Gobernu berri honetako kideok jakin badakigu izugarrizko erantzukizuna dugula aurrean, itxaropen handiak sortu direla eta oreka eta zintzotasuna zaindu behar ditugula, beste era batera ezin bailiteke izan, gaurtik aurrera hartuko ditugun erabaki guztien ezinbesteko oinarri gisa. 
Gobernu berriak ezberdina izan behar du funtsean eta, baita, moduetan ere, gizartearen premiak eta iritziak artatzeko keinu garbiak eman behar baititu. Jarrera horrek funtzio publiko osoan nagusi izan behar du. Herritarrengandik hurbilago egon behar dugu nahitaez eta haien eskaerak erabat artatu. Horixe izango da gure ahaleginetan bigarrena. 
Jaun-andreok, gaur Nafarroaren aurrean, herritarren aurrean,  aurkezten dira beste ikuspegi eta beste aukera baten alde lan egiteko prest dauden gizon-emakumeak, arazoei aurre egite aldera, eta, jakina, argi eta garbi izanik, gizarte honen zerbitzura egon behar dutela. 
Eskerrik asko berriro ere: ziur naiz gaurtik aurrera elkarrekin egingo dugun lana, lan hoberena izango dela.

